
SIMON ARRIETA 
Hain adiskide eta hain gure gen-

duan Simon joan zaigu. Gutxien us-
te genduena zan sasoirik onenean 
joango zitzaigula, bere lanik hobe-
renak egin gabe utzita. 

Bein baino gehiagotan agindu nion 
elkar-hizketazko idazki bat egingo 
niola. Beti horrela nintzen, eta uste 
gabeko dolu honek galerazi zituen 
nere asmuak. Baina nere asmuak 
bakarrik izan balira ezer ez, zeren 
hoberik galdu du euskal artisten 
mundu hurri honek. 

Zergaitik elkar-hizketa? Simone-
gan artetik aparteko beste dohain 
asko eta beste nekealdi asko ikus-
ten nituelako. Hutsetik bere kabuz 
sortutako artista zanez, maiz, bere 
neke-larri eta aldazgorak jakingarri-
agoak ziran bere arterioa bera bai-
no. Artista askok izango zituzten be-
re antzerako nekeak, noski; baina 
gutxi, oso gutxi, bera bezin kondizio 
apaletik sortuak. Bestalde, gure in-
guruan ezagutu ditudan artistetatik 
famili behartsuenetako batean sor-
tua zen. Hutsetik hasi, bere barnean 
berekiko gogoetaz landu, artista is-
pirituz jabetu, eta zailduaz gailendu, 
gero arterioaren sorketatik aritzeko. 

Hobeak izango ziran. Gizonagoak 
nekez. 

Hobeak izango ziran. Gizonagoak 
nekez. 

Beti, besteeri laguntzeko boranda-
tez beterik. Bere inguruan lagun izan 
geranok bakarrik dakigu, zer eta 
zenbat egin duen besteen onerako. 
iñork laguntzarik behar bazuen han 
zan Simon. Eta, ez naiz ari arte kon-
tuekin bakarrik, zeren bere arte kon-
tuko laguntzak hor azaltzen zaizkigu 
Bergara eta herri honen inguruan 
diren artisten pintzeletan agertzen 
zaizkigu bere irakaskintzak. Gizon 
prestua benetan edonorri lezioak 
emateko. Beti prestu, lezioak ez-
ezik, zerbahitean premian arkitzen 
zenari bere laguntza emateko. 

Gure artista hau, Bergaran bertan 
jaioa zan 1915-eko otsailaren 9-an. 

Eta berrogeta-hamalau urte betetze-
tik hiru egunera hil da. 

Bere hasierak, esan dugun bezala, 
oso latzak izan ziren. Asko kosta zi-
tzaizkion bere lehen urratsak. zer-
bahit gaindu zanetik laister abiatu 
zen goraka. 1942-an Gipuzkoan egi-
ten dan berrientzako «novel» saria-
ren irabazle irten zen. Orduan izan 
zituen Zuloaga-rekin har-emanak eta 
honek lezioz baliatu, naiz eta gero-
ago bere barne-gogoz ekarren giro-
ari lotu, bere erako estilu batera era-
mango zuena. 

1945-ean Paris-en egin zuen ego-
naldi bat, eta 1949-an Madrilen jarri 
zuen bere estudioa. Espainiako hiri 
nagusi honetan egin zuen 1952-an 
erakusketa berezi bat, bere denbo-
rako abururik onenak jasoko zituen 
esposizio hartan, eta presentatu zi-
tuen lan guztiak saldu zituen. Hura 
zen Arrietak izan zuen ondorerik 
onena. Behar bada berak ez zion 
erantzun behar zuen neurrian. Di-
ruzko ondasunak alde bat utzirik, la-
nerako zituen aukerak oso onak zi-
ren bere gogozko bidetik jarraiturik 
obra nagusiagoak burutzeko. Baina 
herri-minez etorri zan Bergarara. Fa-
maren hasiera sorterri txokoan sar-
tu zen eta geroztiko erakusketak 
Bilbon eta Donostian izan ditu, bes-
terik ez. Mugaren barnetik jardutzea-
gaitik ez zitzaion axola bere entzu-
tea, ondasuna eta arterioa bera txi-
kiagoak izatea. Hola zen bere apal-
tasuna. 

Askok pentsatuko dute ia gure 
mugetatik irten da bere artea ho-
betzerik izango zuen. Ba, bai. Kriti-
ka guzietara irikiago jartzen zelarik, 
posible zitzaion hobekuntzak egitea. 
Baina ez uste Arrietak hori etzekia-
nik. Bazekien, eta aitortzen zuen; 
baina bere herriarekin eta bere her-
kideekin zerbitsuko izateak ere bere 
gogoarentzat ezer asko esan nahi 
zuen, eta artistaren espiritu fiñak, 
eta bere bihotz sentipenak horrela 
eskatzen zuen. Alde horretatik bere 
gurariak ondo ase zituen. Bere per-
sonarentzat hobea zena utzi zuen be-

re herriaren hoberako. Gaur, Berga-
ra eta Bergara inguruko artistak as-
ko zor diote berari. Hauetariko asko 
gaur ez ziran izango artista beragai-
tik izan ez balitz. 

Ez zan inungo Akademietatik iga-
ro, eta behar bada horregaitik zuen 
bere estilu berezia. Zuloaga-gandik 
hartuak bere bidean aurrerapena 
eman bazion ere, ezin geneza esan 
honen influentziarik duenik. Askok 
besterik usten badu ere. ez du Zu-
loagaren kutsurik. 

Bere estiloa, estiluren batekin 
konparatzekotan, erromantikuen on-
dorean agertu zen errealisten antze-
rakoa da, batez ere paisajean; baina 
hori ere ez, zeren Arrietak asko 
zuen inpresionistegandik ere, batez 
ere erretratuan. Ba dirudi bestera 
izan behar zela, inpresionisten tan-
kera paisajean bai eta erretratuan 
ez; baina ez da horrela. Bodegaiak 
eta paisajeak egiten bazituan ere, 
postromantiku-inpresionismu tartez, 
erretratua eta konposizioa ziren be-
re gogozkoak eta hauetan agertzen 
du bere barne-gogo guztia, bere ar-
terioaren dohaina, bere emaitzarik 
hoberenak bertan ixuriaz. 

Batez ere erretratuan egin ditu 
bere lanik onenak. Konposizioa gu-
txiago landu bai zuen, eta hala ere, 
bere hurritasun horretan ere maixu-
tasuna nabari zuen. Konposizio hoi-
etako batzuek Bergarako udaletxean 
gelditzen zaizkigu muraletan eginak. 

Aipatu ditugun eskolen tarte hoiek 
ongi aprobetxatzen zekien. Eta bide 
bakar bati gehiegi lotzeke, bere tan-
kera berezia ematen zekien laneri. 
Seilu berezi horren ematen diote be-
re erretratueri indarra. Erretratuan 
hain naharo ari zelako, bere gogo 
nagusia zan konpromisusko laneta-
tik ligraturik bere gogozko lanetatik 
jardutzea, konposizio bereziak sor-
tzea. Baina hain zan handia bere 
erretratu lana, gehiegi lotzen zuan 
artistaren gogoa. Horregaitik etzai-
gu gelditu bere barne-gogozko lane-
tarik gehiegirik. 

Orain hasia egoan, azkenaldi ho-
netan, erretratu lanak hurriturik go-
gozko hutserik gehiago eskeintzera. 
Denbora gutxi dala esaten zidan, 
naiz eta bizitzeko haina ez irabazi, 
jo-ta-ke hasi behar nauk nerekiko 
lanetara. Bere esakera jatorrez: «As-
pertuta nagok hainbeste zhur zatar 
politagoak egiten». 

Baina, artistarik gehienei bezala, 
batez ere bera gezin gazte hiltzen 
diranean, bere asmuetako obrarik 
onenan egiteke heldu zaio heriotza. 

Hala ere, bere gogoa zeharo ase-
tu ez bazuen ere, lan ederra eta 
ugaria utzi digu. Gainera, bere estilu 
berezi batean egina. 

Simon adiskidea, zaude eternida-
deko bakean, zure emaitza ederga-
rriak ikusten izango dituzte bizi di-
renak. 

